
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১০
নামসার




(২)






কাফি—কাহারবা






দয়াময়ি, তোমার দয়ায়






দুঃখ দূরে যায় সদা সুখোদয়, তোমার ও চরণে শরণ যে লয়।

মহিষমর্দ্দিনী, মহেশমোহিনী, গণেশজননী, কলুষনাশিনী;

সুরেরে রাখিতে দনুজদলনী, বিপদ বিপথে পদদ্বয়।

ত্রেতাযুগে শুনি সে নীল কমলে, পূজিয়ে মা ছিল যে নীলকমলে,

বোধন অকালে বধিতে একালে রিপুকূল সমুদয়।

যত গোপিনী যমুনার তীরে ফলপুষ্প আর কালিন্দীর নীরে,

পূজিয়া তোমারে নন্দের কুমারে পাতভাবে প্রাপ্তা হয়।

কেশবের বাণী শুনিয়া ফাল্গুনী কাতরে পূজিল শ্রীপদ দুখানি

ভারতসমরে সে সৈন্যসাগরে, কিরীটী তরে ত্বরায়।

সত্যযুগে আর সে বৈশ্য সুরথ, পুজিয়ে মা তোরে পূর্ণমনোরথ

হয় অষ্টম মনু এখন চলিত, চিত যেন পদে রয়।

কালী কাত্যায়নী যশোদানন্দিনী বিষ্ণুভক্তিদাত্রী মুক্তিবিধায়িনী,

নিদানে প্রদান করগো জননি, চরণ দুখানি এ ‘বালা’য়।








(৩)






ভৈরবী-ঝাঁপতাল








একি সর্ব্বনেশে মেয়ে রণমাঝে এলো হায়!

একি যুদ্ধ রথসুদ্ধ রথী হয় গিলে খায়।

গলায় গাঁথা মড়ার মাথা কাঁকালেতে মড়ার হাতা,

কাণে দুটা মড়া ঝোলে, আবার মড়া পড়ে পায়।

বামা সর্ব্বনেশে রণ করে রসনায় রুধির ধরে,

কাটে মাখা চতুষ্করে, কারে বা ধরে চিবায়,

